
· საქართველოს პრეზიდენტის 2008 წლის 26 აგვისტოს №415 ბრძანებულებით დამტკიცებული ”ბუნებრივი და ტექნოგენური ხასიათის საგანგებო სიტუაციებზე ეროვნული რეაგირების გეგმის” იმპლემენტაციის მიზნით დეპარტამენტში შემუშავებულია რეკომენდაციები ”საგანგებო სიტუაციებზე სამედიცინო რეაგირების და რეფერალურ ქსელში ჩართულობის გეგმის” მომზადების საკითხებზე, რომელიც დაგზავნილია სამედიცინო დაწესებულებებში მთელი ქვეყნის მასშტაბით. დღეისათვის დეპარტამენტში წარმოდგენილია დაწესებულებების შიდა ბრძანებით დამტკიცებული და სამინისტროსთან შეთანხმებული 84 სამედიცინო დაწესებულების საგანგებო სიტუაციებზე რეაგირების და რეფერალურ ქსელში ჩართულობის გეგმა, მიმდინარე ეტაპზე დეპარტამენტი მუშაობს 14 დაწესებულების გეგმის რევიზია/შეთანხმებაზე. შედეგად, საავადმყოფოების უმრავლესობაში შექმნილია საგანგებო სიტუაციების შტაბები, საევაკუაციო კომისიები და საგანგებო სიტუაციებისა და სამოქალაქო თავდაცვის ფორმირებები. საავადმყოფოებს გააჩნიათ რეფერალურ ქსელში ჩართულობის სქემა, რომლის შესაბამისადაც ხდება პაციენტთა რეფერალური ტრანსპორტირება.
· ჰოსპიტალური სექტორის მიმდინარე რეფორმის შესაბამისად, მიმდინარეობს საავადმყოფოთა სიმძლავრეების მონაცემთა ბაზის განახლება, რომელიც მოიცავს ინფორმაციას თითოეული საავადმყოფოს პროფილის, სამედიცინო პერსონალის რაოდენობის, საწოლთა ფონდის, ქირურგიული ბრიგადების, საოპერაციო, ინტენსიური და რეანიმაციული სიმძლავრეების, ხელოვნური სუნთქვის აპარატების, ავტოსატრანსპორტო საშუალებების, არსებული თავშესაფრების, საფრთხის შემცველი ქიმიური, ბიოლოგიური და რადიაციული საშუალებების  და სხვა მონაცემების თაობაზე;
· დეპარტამენტის დებულების და მოქმედი კანონმდებლობის შესაბამისად, დეპარტამენტი ახდენს სამინისტროს შუამდგომლობის მომზადებას საქართველოს ფინანსთა სამინისტროს შემოსავლების სამსახურთან სამედიცინო ტვირთისთვის ჰუმანიტარული სტატუსის მინიჭების თაობაზე;
· დეპარტამენტის ორგანიზებით, ყოველწლიურად ტარდება პრეჰოსპიტალური და ჰოსპიტალური სექტორის პროფესიული კადრების ეტაპობრივი მზადება (ტრენინგი) გადაუდებელ სამედიცინო  მომსახურებასა და საგანგებო სიტუაციების მართვა/მენეჯმენტში. 2008 წლიდან დღემდე მომზადდა 1250 ჯანდაცვის სპეციალისტი (1070 ექიმი, 175 მენეჯერი) და 540 მაშველი. ყოველი სასწავლო კურსის ფარგლებში ტარდება სამაგიდო სიმულაციური სავარჯიშო და მასშტაბური კატასტროფის იმიტაცია სხვადასვა უწყებების მონაწილეობით. სასწავლო კურსის დასრულების შემდეგ კურსის მსმენელებს გადაეცემათ სერტიფიკატები. მიმდინარე წელს დაგეგმილია 50 მენეჯერის მომზადება; სასწავლო კურსი დაკომპლექტდება სამინისტროს სისტემის, დასავლეთ საქართველოს და აფხაზეთის ოკუპირებულ ტერიტორიაზე მოქმედი სამედიცინო დაწესებულებების პერსონალით.   




